Juan José Lizarbe Baztán jaunak galdera egin du “Nasuinsarentzako transferentziak, azpiegituren gabeziak estaltzeko” izeneko kontusaila betetzearen gradu, maila eta zenbatekoari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko otsailaren 12ko 13. Nafarroako Parlamentuko Aldizkari Ofizialean.

ERANTZUNA

Socialistas del Parlamento de Navarra parlamentu-taldeko foru-parlamentari Juan José Lizarbe Baztán jaunak informazioa eskatu du azpiegitura-gabeziak betetzeko Nasuinsa-rentzako transferentziei buruz –830.000ko diru-hornidura– (PES- 149/10). Hona hemen Berrikuntza, Enpresa eta Enplegu kontseilariaren erantzuna: 

Galdera parlamentarioak zerikusia dauka Nafarroako Gobernuak Nasuinsa erakunde publikoaren alde azpiegitura-gabeziak betetzeko egindako transferentziekin.

Kasu honetan, Erronkariko ibarraren eta Burgiko industrialdearen hornidura elektrikoa hobetzeko proiektuari buruzkoa da.

Jarduera hori gauzatzeko, Nafarroako Gobernuak hitzarmen bat sinatu zuen eskualde horren hornitzailearekin, Endesa ERZ enpresarekin.

2009ko ekitaldian ordaindutako kopurua sinatutako hitzarmenean aurreikusitakoa izan da; hitzarmen horretan, ordainketa-epe hauek onartu ziren:

– 216.616 euro 2009an.

– 400.000 euro 2010ean. 

– 475.000 euro 2011n.

